
Gjølanger Settefisk AS – svar på søknad om fritak for rensing av 

avløpsvatn 
 

Fylkesmannen har endra utsleppsløyvet til Gjølanger Settefisk AS, og utset frist for 

reinsing av utsleppa i tre år. Gjølanger Settefisk AS må syte for at vedtaket vert 

kunngjort i dagspressa. Gebyr for endringa av løyvet er varsla til kr 5 300. 

 
Vi viser til søknad dagsett 25.7.2012 og kommunikasjon om saka i møte, per telefon og e-
post.  
 

Bakgrunn 
Gjølanger Settefisk AS har vore i drift sidan 70-talet, med ureinsa utslepp frå produksjonen. 
Krav om reinsing av utsleppa til sjø vart sett ved utviding av utsleppsløyvet i 2007. 
Opphavleg frist for å ha reinsing på plass var tre år, dette vart etter søknad utvida til fem år. 
Anlegget har bestemt seg for å byggje eit nytt setjefiskanlegg med resirkulering, slik at 
dagens anlegg berre skal brukast vidare som klekkeri/yngelanlegg. Framdrift for 
søknadsprosessen om nytt løyve og bygging av nytt anlegg har dratt ut, grunna behov for 
avklaring mht. om bruken av ferskvatn skal konsesjonshandsamast etter vassressurslova. 
Produksjonen i dagens anlegg vil difor halde fram enno nokre år, og Gjølanger Settefisk AS 
søker om framleis fritak for reinsing inntil nytt anlegg er på plass, stipulert til om 3-5 år. 
 

Vedtak 

Med heimel i lov om vern mot forurensninger og om avfall (ureiningslova) av 13. mars 

1981 nr 6 § 18, endrar Fylkesmannen Gjølanger Settefisk AS sitt løyve etter 

ureiningslova dagsett 13.12.2007 (med seinare endring 9.7.2010) på følgjande punkt:  

 

 3.2.3 Reinseanlegg: Tidsfrist for krav om reinsing av utsleppa frå produksjonen 

er utsett i ytterlegare tre år, til 31.12.2015. 

 

 3.3. Utsleppspunkt: Tidsfrist for etablering av ny utsleppsstad er utsett i 

ytterlegare tre år, til 31.12.2015. 
 

Grunngjeving 
I eit nytt settefiskanlegg med resirkulering, vil ein ha større moglegheit for ei god integrering 
av reinseløysingar enn ved ombygging av det noverande anlegget. Etablering av ei 
mellombels, kortvarig reinseløysing for det noverande anlegget vil gje liten gevinst for miljøet 
i høve til kostnadane med ombygging.  
 
Anlegget har dei siste åra ikkje hatt drift som fullt ut utnyttar dagens løyve. Søknaden har 
vedlagt resultat av ei enkel miljøgransking i utsleppsområdet utanfor anlegget (Sub Aqua 

Tech, 2012). Det blir konkludert med god miljøtilstand og i hovudsak ingen synleg påverknad 
på sedimentet på botn både nær ved utsleppet og utover. 
 
Søknaden har ikkje vore lagt ut til offentleg ettersyn, ettersom vi vurderer at endringa ikkje vil 
få nemnande verknad for andre partar og førehandsvarsling difor vert rekna som ”åpenbart 
unødvendig”, jf. forvaltningslova § 16, tredje ledd. Ei utsetjing på ytterlegare tre år vil etter 
Fylkesmannen si vurdering truleg ikkje gje vesentlege eller irreversible følgjer for resipienten 
eller menneske si helse. Vi har valt å ikkje gje lengre enn tre års utsetjing i denne omgang, 
for å sikre så god framdrift som mogleg på anlegget sine planar om å få flytta produksjonen 
over i nytt anlegg. Vi føreset at det innan den tid vil bli levert utsleppssøknad for drift i nytt 
anlegg, som tar heile saka opp til ny vurdering. 
 
Endring av tidsfristen for reinseanlegget medfører at også fristen for utsleppsstad må 
endrast, då dette er naturleg å gjennomføre samstundes. 
 
På bakgrunn av søknaden og ei heilskapleg vurdering av miljømessige, tekniske og 
økonomiske forhold finn Fylkesmannen at omsøkt endring kan aksepterast. Oppdatert 
løyvedokument er vedlagt. 
 

Offentleggjering og klagerett 
Saka er ikkje førehandsvarsla til ålmenta, og det er difor viktig at vedtaket vert gjort offentleg 
kjent. De må kunngjere i lokalpressa at de har fått utsett frist for reinsing og at det er 
klagerett på dette vedtaket. Vedtaket vert også offentleggjort på Fylkesmannen sine 
nettsider, www.fylkesmannen.no/sogn-og-fjordane . 
 
Vedtaket kan klagast på til Klima- og forurensningsdirektoratet (Klif) av sakspartar eller 
andre med rettsleg klageinteresse innan tre veker. Ein eventuell klage bør grunngjevast, og 
skal sendast om Fylkesmannen. 
 

Varsel om gebyrbetaling 
Fylkesmannen sitt arbeid med løyve etter ureiningslova er underlagt gebyrbetaling, og 
søknaden om endring av utsleppsløyvet er løyvearbeid som det skal betalast gebyr for. På 
grunnlag av arbeidsmengda som søknaden om endring medfører for Fylkesmannen, varslar 
vi at gebyret vil bli fastsett til sats 3 (lågaste sats), jf. ureiningsforskrifta § 39-3, jf. §39-5. Det 
vil seie at det skal betalast eit gebyr på kr 5 300,-. 
 
De har høve til å komme med merknader til gebyrvarselet innan 4.1.2013. Gebyrsatsen vert 
fastsett i eige vedtak når merknadsfristen er ute, og faktura vert sendt ut frå Klif. Gebyret må 
betalast innan 30 dagar etter fakturadato. 
 
 
Med helsing 
 

 
 
 
Vedlegg: oppdatert løyvedokument 

Gøsta Hagenlund Gunn Helen Henne 
assisterande fylkesmiljøvernsjef  overingeniør 

http://www.fylkesmannen.no/sogn-og-fjordane

Løyve etter ureiningslova til 

Gjølanger Settefisk AS 
 
Løyvet er gjeve i medhald av Lov om vern mot forurensninger og om avfall av 13. mars 1981 
nr. 6, § 11 jfr. § 16, tidlegare løyve er oppheva i medhald av § 18. Løyvet er gjeve på grunnlag 
av opplysningar i søknad av 26.10.2000 samt opplysningar framkome under behandlinga av 
søknaden. Seinare endringar er gjort med heimel i § 18. 

Dette løyvet erstattar alle tidlegare løyve til utslepp frå setjefiskproduksjon på lokaliteten 
Gjølanger. Utsleppsløyvet er gjeve på dei vilkår som er sett i dette dokumentet (side 2-13), og 
gjeld berre saman med løyve til drift etter akvakulturlova. 

Dersom verksemda ynskjer å gjere endringar som går ut over dei opplysningane som til no er 
gjort kjent, og som kan ha verknader for miljøet, må endringane avklarast skriftleg med 
Fylkesmannen på førehand.  

Dersom endra produksjon i samsvar med dette løyvet ikkje har starta opp innan to år etter at 
løyve er gjeve, skal verksemda sende Fylkesmannen ei utgreiing slik at Fylkesmannen kan 
vurdere eventuelle endringar i løyvet, slik som attendetrekking eller utferding av nytt løyve. 

Informasjon om verksemda: 

Verksemd Gjølanger Settefisk AS 

Akvakulturlokalitet1 11795 Gjølanger 

Postadresse 6967 Hellevik i Fjaler 

Kommune og fylke Fjaler i Sogn og Fjordane 

Organisasjonsnummer 985 338 078 (foretaksnr.)    985 385 572 (bedriftsnr.) 

NACE-kode og bransje 03.222  Produksjon av yngel og settefisk i ferskvannsbasert 
fiskeoppdrett 

NOSE-kode 110.18.00 Akvakultur 

UTM-koordinatar (anlegg) 298100  6802800 (EUREF89, UTM-sone 32, M711-kartblad 1117-1)  

UTM-koordinatar (utslepp) 297700  6802800 (EUREF89, UTM-sone 32, M711-kartblad 1117-1) 

 

Fylkesmannen sine referansar: 

Arkivkode Anleggsnummer Risikoklasse2 
03/4991 – 542.1 1429.015.01 4 

 

Utsleppsløyve er gjeve: 
13.12.2007 

Endringsnummer:  
2 

Sist endra:  
14.12.2012 

 
 
Gøsta Hagenlund 
assisterande fylkesmiljøvernsjef 

  
 
Gunn Helen Henne 
overingeniør 

 

                                                 
1 Jf. akvakulturregisteret, http://www.fiskeridir.no/register/akvareg/  
2 Jf. ureiningsforskrifta kap. 39 om gebyr til statskassen for arbeid med tillatelser og kontroll etter ureiningslova 

 

http://www.fiskeridir.no/register/akvareg/

1. Ramme for løyvet og fristar 

1.1 Produksjonsramme 

Utsleppsløyvet gjeld ureining frå oppdrettsproduksjon av setjefisk av laks og aure.  Løyvet er 

utarbeidd på grunnlag av ein produksjon på 240 tonn biomasse per. år. Omrekna til tal fisk, 
tilsvarer dette 2 400 000 stk. setjefisk med gjennomsnittsvekt inntil 100 gram.  

Ved vesentlege endringar skal verksemda søke om endring av løyvet, jamvel om utsleppa ligg 
innafor dei fastsette grensene. 

1.2 Tidsfristar 

Tabell 1. Oversikt over tidsfristar for nokre tiltak. 

Tiltak Tidsfrist Tilvising til vilkår 

Returnere utfylt ansvarsskjema Straks 2.4 

Etablere reinseanlegg 31.12.2015 3.2.3 

Etablere utsleppsleidning med 
utslepp på djupt vatn 

31.12.2015 3.3 

Resipientgransking Innan 1.1.2011,  
deretter minst kvart 5.år. 

10 

 

2. Generelle vilkår 

2.1 Utsleppsavgrensingar 

Utsleppskomponentar som ikkje er uttrykkjeleg regulert i løyvet, er omfatta av løyvet så langt 
opplysningar om utsleppa var gjort kjent i samband med sakshandsaminga, eller må reknast 
som kjent på annan måte då løyvet vart gjeve. Dette gjeld likevel ikkje utslepp av prioriterte 
stoff oppført i vedlegg 1. Slike utslepp  er berre tillate dersom dette går tydeleg fram av vilkåra i 
løyvet, eller dei er så små at dei må sjåast på som uvesentlege for miljøet.  

2.2 Plikt til å redusere ureining så langt som mogeleg 

All ureining frå verksemda er isolert sett uønskt. Verksemda pliktar å redusere utsleppa sine, så 
langt dette er mogeleg utan urimelege kostnader. Plikta omfattar også utslepp av komponentar 
som det ikkje er sett spesifikke grenser for.  

For utslepp som er proporsjonale med produksjonsmengd, skal eventuell reduksjon av 
produksjonsnivået i høvet til det som er lagt til grunn i søknaden medføre ein tilsvarande 
reduksjon i utsleppa. 

2.3 Tiltak ved auka ureiningsfare eller unormale driftsforhold 

Dersom det som følgje av unormale driftsforhold eller av andre grunnar oppstår fare for auka 
ureining, pliktar verksemda å setje i verk dei tiltaka som er nødvendige for å fjerne eller 
redusere den auka ureiningsfaren, også om nødvendig å redusere eller innstille drifta.  
 
Verksemda skal så snart som mogleg informere Fylkesmannen om  unormale tilhøve som har 
eller kan få ureiningsmessig følgje. Akutt ureining skal varslast i høve til pkt 8.4. 

2.4 Internkontroll 

Verksemda pliktar å etablere ein internkontroll i samsvar med gjeldande forskrift om dette3. 
Internkontrollen skal mellom anna sikre og dokumentere at verksemda etterlever krava i dette 
løyvet, ureiningslova, produktkontrollova og relevante forskrifter til desse lovene. Verksemda 
pliktar å halde internkontrollen oppdatert.  

Verksemda pliktar til ei kvar tid å ha oversikt over alle aktivitetar som kan medføre ureining og 
kunne gjere greie for risikotilhøva ved anlegget. Dei tilsette må ha god kunnskap om mogelege 
utslepp, og må arbeide aktivt gjennom eigen kontroll for å hindre skade eller ulempe for miljøet, 
og for å førebyggje at utslepp kan skje. 

Verksemda skal ha ein representant på anlegget som er ansvarleg i høve til krava i dette løyvet 
og generelle krav i ureiningslova med forskrifter, samt skal syte for overvaking og vedlikehald 
av internkontrollen når det gjeld det ytre miljøet. Den ansvarlege for løyvet skal returnere utfylt 
skjema til Fylkesmannen (jf. vedlegg 3 ”Orientering…”). Endringar i opplysningane i skjemaet 
skal straks meldast til fylkesmannen ved innsending av nytt skjema eller på e-post til 
post@fmsf.no. 

2.5 Føre-var-prinsippet, beste tilgjengelege teknikkar og utskifting av utstyr 

Verksemda skal etterleve ureiningslova sitt føre-var-prinsipp for å redusere miljøpåverknaden 
av drifta og forbruket av ressursar. Dette gjeld for alle interne produksjonsprosessar i anlegget, 
samt reinsing av avløp.  

Verksemda pliktar som ein del av sin internkontroll å halde seg oppdatert på dokumentasjonen 
som finst for bransjen når det gjeld beste tilgjengelege teknikkar (BAT) 4. Anlegget skal bruke 
beste tilgjengelege teknikkar så langt råd, når dette ikkje medfører urimelege kostnader.  

Dersom verksemda planlegg utskiftingar av utstyr som gjer det teknisk mogeleg å motverke 
ureining på ein vesentleg betre måte enn då løyvet vart gjeve, er det meldeplikt til 
Fylkesmannen5.  

2.6 Nærmiljø 

Den ansvarlege skal utarbeide driftsrutinar som sikrar at nærmiljøulempene som følgje av drifta 
vert redusert til eit minimum.  
 
Alt av innsatsstoff, kjemikal, medisin, avfall, m.m. som kan utgjere ein ureiningsfare ved 
anlegget, eller på annan måte vere ein fare eller ulempe for miljøet, skal lagrast forsvarleg og 
vere sikra mot tilgjenge frå uvedkomande. Sikringa kan m.a. vere tilstrekkeleg inngjerding/ 
innebygging, container eller tett lagertank. 
 
Alle lagertankar for flytande tilsatsstoff, innsatskjemikal eller avfall som kan utgjere ein 
ureiningsfare eller på annan måte vere ein fare eller ulempe for miljøet skal sikrast mot 

                                                 
3 Jf. forskrift om systematisk helse-, miljø- og sikkerhetsarbeid i verksemder av 06.12.1996 nr. 1127 

(internkontrollforskrifta) – eller seinare utgåve  
4  Omgrepet BAT (”best available techniques”) er i utgangspunktet knytt til verksemder som er omfatta av EU sitt 

IPPC-direktiv (direktiv 2008/1/EC om ”integrated pollution prevention and control”), som akvakultur førebels ikkje 

er omfatta av. Ureiningslova §2, 1. ledd pkt. 3 viser til liknande generell retningsline på ureiningsområdet: ”For å 

unngå og begrense forurensning og avfallsproblemer skal det tas utgangspunkt i den teknologi som ut fra en samlet 

vurdering av nåværende og framtidig bruk av miljøet og av økonomiske forhold, gir de beste resultater.” Forslag til 

BAT-dokumentasjon for akvakultur føreligg per i dag til dømes frå Nordisk Ministerråd, jf. rapporten TemaNord 

2005:528, Beste tilgjengelige teknikker for fiskeoppdrett i Norden (2005).  

5 Jf. ureiningslova § 19. 

mailto:post@fmsf.no

overfylling og lekkasje. Dersom tankvolumet har større kapasitet enn 1 000 liter skal sikringa 
minst ha oppsamlingsvolum tilsvarande kapasiteten på tanken pluss  maksimalnedbør siste 
veke. 

2.7 Testing og substitusjon av kjemikal 

Kjemikal som vert nytta på ein slik måte at det kan medføre fare for ureining, skal vere testa 
med omsyn til nedbrytbarheit, toksisitet og bioakkumulerbarheit. Berre laboratorium som er 
godkjent i høve til Good Laboratory Practice (GLP) og/eller akkreditert i høve til NS-EN/IEC 
17025:1999, kan nyttast til uttesting.  
 
Verksemda pliktar å etablere eit system for substitusjon av kjemikal. Det skal gjennomførast 
jamlege vurderingar av faren for skadelege effektar på helse og miljø som kan skuldast dei 
kjemikal og innsatsstoff som vert nytta, og av om det finst alternativ. Skadelege effektar knytt til 
produksjon, bruk og endeleg disponering av produktet, skal vurderast. Der det finst meir 
miljøvenlege alternativ, pliktar verksemda å nytte desse så langt dette kan skje utan urimeleg 
kostnad eller ulempe6. 

2.8 Eigarskifte 

Dersom verksemda vert overført til ny eigar, skal Fylkesmannen ha melding så snart som 
mogleg og seinast 1 månad etter eigarskiftet. Dette gjeld også ved namneendringar for 
verksemda. 

2.9 Nedlegging eller lengre driftsstans   

Dersom eit anlegg vert nedlagt eller stansar for ein lengre periode, skal den ansvarlege gjere 
det som til ei kvar tid er nødvendig for å motverke fare for ureining, mellom anna skal farleg 
avfall handterast i høve til gjeldande forskrift7.  
 
Dersom noko ved anlegget kan medføre ureining eller det er avfall som kan verke skjemmande 
etter nedlegginga eller driftsstansen, skal det i rimeleg tid på førehand gjevast melding til 
Fylkesmannen. Fylkesmannen kan fastsetje nærare kva for tiltak som er nødvendig for å 
motverke ureining og rydde opp i avfall. Fylkesmannen kan pålegge eigaren eller brukaren å 
stille garanti for dekking av framtidige utgifter og mogleg erstatningsansvar.  
 
Dersom den ansvarlege ønskjer å starte på nytt, skal det gjevast melding til Fylkesmannen i 
god tid før start er planlagt8. Ved oppstart skal den ansvarlege sørgje for at driftsstaden settast 
i miljømessig tilfredsstillande stand før ny aktivitet kan starte opp. 

3. Utslepp til vatn 

3.1 Utsleppsmengder  

Det er ikkje sett utsleppsgrenser for komponentar i avløpsvatnet. Utsleppa frå setjefiskanlegget 
er indirekte avgrensa gjennom ei produksjonsramme (pkt. 1.1.) og vilkår om reinsing av avløpet 
(pkt. 3.2.3). Utsleppa til vatn skal reduserast i så stor grad som teknisk og økonomisk mogleg. 
Reinsekrava skal målast i høve til oppnådd reduksjon av organisk stoff og partiklar (sjå tabell 2 
under 3.2.3). 

Det skal utførast jamlege målingar av utslepp til vatn. Prøvetaking og analysar skal 
gjennomførast i samsvar med krav i pkt. 9.1. 

                                                 
6 Jf. produktkontrollova § 3a 
7 Avfallsforskrifta kapittel 11 om farleg avfall 
8 Jf. ureiningslova § 20. 

3.2 Utsleppsreduserande tiltak, reinseanlegg m.m. 

3.2.1 Vassforbruk 

Forbruket av vatn i anlegget skal i så stor grad som teknisk og økonomisk mogeleg tilpassast 
anlegget sitt faktiske behov i produksjonen og ein størst mogleg reinseeffektivitet i 
reinseanlegget. Overforbruk av vatn skal ikkje forekomme. 

3.2.2 Fôring 

Ved fôring av fisken skal tap og spill av fôr reduserast mest mogleg. Fôrfaktor bør ikkje bli 
vesentleg høgare enn 1,0. Det er berre tillate å bruke tørrfôr eller mjukfôr. 

3.2.3 Reinseanlegg 

Før utslepp til resipienten skal avløpsvatnet reinsast mekanisk gjennom eit 
primærreinseanlegg, dvs at avløpsvatnet skal reinsast i silanlegg, mekanisk 
sedimenteringsanlegg eller anna type reinseanlegg som oppfyller reinsekrava i tabell 2 under. 

Kravet om reinsing skal vere oppfylt innan 31.12.2015. 

Tabell 2. Reinsekrav for avløp. 

 Organisk stoff  Suspendert stoff   

Parameter valfritt målt som KOF, BOF5 eller TOC SS (partiklar > 0,45 μm) 

Reinsekrav minst 20 % reduksjon minst 50 % reduksjon 

For definisjonar, sjå vedlegg 2. 

3.2.4 Dobbel fiskesil 

Før utslepp til resipienten skal avløpsvatnet mekanisk måtte passere minst to silar som kvar for 
seg effektivt hindrar fisk av ein kva som helst storleik av fisk å passere. Begge silane skal til 
vanleg vere installerte og operative, men minst ein av silane skal til ei kvar tid vere operativ.  

3.2.5 Overløpsvatn 

Overløpsvatn eller anna vatn som kan føre fisk må leiast gjennom sil eller anna hinder slik at 
fisk ikkje kan sleppe unna. 

3.3 Utsleppstad for prosessavløp 

Avløpsvatnet skal førast til resipienten på ei djupne som sikrar at det vesentlege av 
avløpsvatnet til vanleg ikkje når overflata om sommaren. Utsleppsstaden må veljast ut frå 
målingar av straumtilhøve og teoretisk berekning av innlagring, og plasserast slik at ureina vatn 
ikkje vert ført attende til strandsona. 

Utsleppsleidning i samsvar med krav i dette løyvet skal vere etablert innan 31.12.2015. 

Verksemda må sørgje for nødvendig godkjenning av avløpsleidningen etter hamnelova. 

3.4 Overflatevatn 

Avrenning av overflatevatn frå verksemda sine uteareal skal handterast slik at det ikkje 
medfører skade eller ulempe for miljøet.  

4. Utslepp til luft 

4.1 Lukt 

Fôrlagring, spyling, reingjering og tørking av utstyr, handtering av avfall og andre aktivitetar 
ved anlegget skal gå føre seg på ein slik måte at det ikkje fører til nemnande luktulemper 
utanfor verksemda sitt område. 

5. Ureining av grunnen eller sediment i sjø 

Verksemda skal vere innretta slik at det ikkje finn stad utslepp til grunnen som kan medføre 
nemneverdig skade eller ulempe for miljøet.  

Verksemda pliktar å ha oversikt over eventuell eksisterande ureina grunn på verksemda sitt 
område, og ev. ureina sediment i sjøområda utanfor. Dette omfattar også å ha oversikt over ev. 
fare for spreiing, samt vurdere behov for oppfølging. Dersom undersøkingar eller andre tiltak er 
nødvendig, skal ureiningsstyresmakta varslast om dette.  

Graving, mudring eller andre tiltak som kan påverke ureina grunn eller ureina sediment, treng 
eige løyve etter ureiningslova, ev. godkjenning frå kommunen9. 

6. Støy 

Anlegget skal utformast og drivast slik at det ikkje oppstår urimelege støyplager for 
omgivnaden. Aktivitetar som medfører fare for spesiell støy, bør i størst mogleg grad 
gjennomførast innanfor vanleg arbeidstid, dvs. måndag til fredag kl. 7-16. 

Verksemda sine bidrag til utandørs støy ved omkringliggande bustadhus, sjukehus, 
pleieinstitusjonar, fritidsbustader, utdanningsinstitusjonar, barnehagar og rekreasjonsområde 
skal ikkje overskride følgjande grenser, målt eller utrekna som frittfeltsverdi ved mest 
støyutsette fasade: 

 
Tabell 3. Grenseverdiar for støy. 

Dag 
(kl. 07-19) 
LpAekv12h 

Kveld 
(kl.19-23) 
LpAekv4h 

Natt 
(kl. 23-07) 
LpAekv8h 

Sun-/heilagdagar 
(kl. 07-23) 
LpAekv16h 

Natt 
(kl. 23-07) 
LA1 

55 dB(A) 50 dB(A) 45 dB(A) 50 dB(A) 60 dB(A) 

For definisjonar, sjå vedlegg 2. 

Støygrensene gjeld all støy frå verksemda sine ordinære aktivitetar, inkludert intern transport 
på verksemda sitt område og lossing/lasting av råvarer og produkt. Støy frå bygge- og 
anleggsaktivitet og frå ordinær persontransport av verksemda sine tilsette er likevel ikkje 
omfatta av grensene.  

                                                 
9 Jf ureiningsforskrifta kapittel 2 om opprydning i ureina grunn ved bygge- og gravearbeider og ureiningsforskrifta 

kapittel 21. 

7. Avfall 

7.1 Generelle krav 

Verksemda pliktar så langt det er mogeleg utan urimelege kostnader eller ulemper å unngå at 
det vert danna avfall som følgje av drifta. Særleg skal innhaldet av skadelege stoff i avfallet 
søkast avgrensa mest mogeleg.  

Verksemda pliktar å sørgje for at all handtering av avfall skjer i samsvar med gjeldande reglar 
for dette fastsett i eller i medhald av ureiningslova, slik som avfallsforskrifta10. 

Avfall som oppstår i verksemda, skal søkjast gjenbrukt i verksemda sin eigen eller i andre sin 
produksjon, eller – for brennbart avfall – søkjast nytta til energiproduksjon internt/eksternt. Slik 
nytte må likevel skje i samsvar med gjeldande reglar fastsett i eller i medhald av ureiningslova, 
samt krav fastsett i dette løyvet. 

Brenning av avfall er ikkje tillate. 

Mellomlagring av avfall skal skje på særskild avsett område. Lagring av farleg avfall skal skje 
under tak og lageret skal vere sikra mot tilgjenge frå uvedkomande. Lagertankar for flytande 
avfall større enn 1 000 liter skal ha oppsamlingsvolum for tanken sitt volum. Anna lagring av 
farleg avfall skal skje på ugjennomtrengeleg fast dekke. Avfallstypar skal vere varig merkt. 
Farleg avfall kan ikkje blandast saman med anna avfall. 

7.2 Organisk produksjonsavfall 

Død fisk, slakteavfall, fôrrestar, slam, feitt m.v. skal handterast på ein slik måte at det ikkje 
oppstår fare for ureining.  Anlegget skal ha beredskap for å kunne handtere massiv fiskedød. 

Død fisk skal takast forsvarleg hand om.  Oppsamla død fisk skal konserverast omgåande ved 
ensilering, frysing, e.l. og førast til eige lager. Ved ensilering skal fisken kvernast.  

Oppsamla avfall som ikkje inneheld antibiotika skal så langt mogeleg utnyttast til fôrprodukt 
eller gjødsel/jordforbetringsmiddel, og skal handsamast i høve til gjeldande regelverk11 på 
dette området. 

Oppdrettsanlegget skal ha ein kriseplan for å handtere store mengder død fisk, ved t.d. alge-
oppblomstring eller sjukdom. 

Antibiotikahaldig død fisk og anna antibiotikahaldig avfall eller slam skal lagrast i eige lager. 
Lageret skal ha nok kapasitet, både til avfall ved vanleg drift og avfall ved sjukdom. 

Dumping av død fisk og anna avfall i sjøen er ikkje tillate. 

Alt slam frå reinseanlegg m.m. skal transporterast til godkjent anlegg for mottak/handsaming. 
Transporten skal skje på ein slik måte at det oppstår minst mogeleg ulempe, lukt m.v. 

                                                 
10 Forskrift om gjenvinning og behandling av avfall av 01.06.2004, nr. 930. 
11 Forskrift om transport og behandling av animalsk avfall, og anlegg som behandler animalsk avfall (FOR-1999-11-

05-1148), Forskrift om gjødselvarer mv. av organisk opphav (FOR-2003-07-04-951), og anna relevant regelverk, ev. 

seinare utgåver. 

7.3 Medisin og kjemikalrestar 

Unytta restar av medisinfôr, antibiotika, insekticid og andre miljøfarlege stoff, inkludert 
emballasje, må samlast og lagrast forsvarleg før det blir levert til produsent eller annan 
godkjent mottakar.  Det same gjeld oppsamla antibiotikahaldige fôrrestar og ekskrement. 

7.4 Anna avfall 

Farleg avfall, samt emballasje, plast, papir, isopor og anna produksjonsavfall som ikkje kjem 
inn under pkt. 7.2 og 7.3 skal mellomlagrast på forsvarleg måte, og leverast til godkjent 
avfallsmottak for slike avfallstypar.  Verksemda må kunne dokumentere levert avfallsmengde 
delt på ulike typar. 

8. Førebygging og beredskap mot ureining  

8.1 Miljørisikoanalyse 

Verksemda skal gjennom internkontrollen gjennomføre ein miljørisikoanalyse av sin aktivitet. 
Verksemda skal vurdere resultata i forhold til akseptabel miljørisiko. Potensielle kjelder til 
ureining av vatn, grunn og luft skal kartleggast. Miljørisikoanalysen skal dokumenterast og skal 
omfatte alle forhold ved verksemda som kan medføre ureining med fare for helse- og/eller 
miljøskadar inne på verksemda sitt område eller utanfor. Ved modifikasjonar og endra 
produksjonsforhold skal miljørisikoanalysen oppdaterast.  

Verksemda skal ha oversikt over dei miljøressursane som kan bli truga av ureining og dei 
helse- og miljømessige konsekvensane slik ureining kan føre med seg.  

8.2 Førebyggande tiltak 

På grunnlag av miljørisikoanalysen skal verksemda setje i verk risikoreduserande tiltak. Både 
sannsynlegheitsreduserande og konsekvensreduserande tiltak skal vurderast. Verksemda skal 
ha ei oppdatert oversikt over dei førebyggande tiltaka.  

Medisin, insekticid og andre kjemikaliar skal lagrast slik at det ikkje er fare for spill eller søl til 
miljøet. Lagringsstad bør formast slik at evt. utslepp/spill/søl kan samlast opp, t.d. ved hjelp av 
oppsamlingstankar/kantar med tilstrekkeleg volum. 

Verksemda pliktar å føre jamleg tilsyn og kontroll med reinseanlegg, fôringsutstyr, m.m. slik at 
det kan drivast mest mogeleg effektivt.  Verksemda må m.a. drive førebyggjande vedlikehald 
og ha eit rimeleg reservedelslager av dei mest utsette komponentar, jf. elles krav i 
internkontrollforskrifta. 

8.3 Etablering av beredskap  

Verksemda skal, på bakgrunn av ein miljørisikoanalyse og dei risikoreduserande tiltaka som er 
sett i verk, etablere og vedlikehalde ein beredskap mot ureining. Beredskapen skal vere 
tilpassa den miljørisikoen som verksemda til alle tider representerer.  

8.4 Varsling av akutt ureining eller unormale driftstilhøve 

Akutt ureining eller fare for akutt ureining skal varslast i høve til gjeldande forskrift12. 
Verksemda skal også så snart som mogleg, og seinast følgjande arbeidsdag, gje melding til 
Fylkesmannen. 

                                                 
1212 Forskrift om varsling av akutt ureining eller fare for akutt ureining av 9.7.1992, nr 1269. 

Unormale driftstilhøve elles som ikkje vert omfatta av definisjon av akutt ureining, skal varslast 
til Fylkesmannen så snart som mogleg, og seinast følgjande arbeidsdag. 

Fylkesmannen skal haldast skriftleg orientert om årsak til hendinga og tiltak som er sett i verk 
eller som er planlagt for å motverke og avgrense verknader og hindre gjentaking.  

9. Utsleppskontroll 

9.1 Prøvetaking og kontroll med avløpsmengder 

Verksemda skal på førespurnad til ei kvar tid kunne dokumentere at reinsekrava i vilkår 3.2.3 
vert etterlevd, jf. internkontrollen. 

Reinseanlegget for avløpsvatn skal ha nødvendig utstyr for måling av avløpsmengde, og for å 
gjennomføre den kontrollen som det er sett krav om. Utsleppskontrollen ved reinseanlegget 
skal utførast i samsvar med oppsett i tabell 4 nedanfor.  

Tabell 4. Utsleppskontroll for reinseanlegget. 

Parameter Prøvepunkt Prøver per. år 

Vassføring 
Innløp eller utløp, pluss 
overløp 

Kontinuerleg 

Suspendert stoff  
(SS) 

Innløp og utløp 12 (1-3 døgn blandprøve) 

Organisk materiale  
(KOF, BOF5 eller TOC) 

Innløp og utløp 4 (1-3 døgn blandprøve) 

 

Prøvetaking og analyse skal utførast etter standardisert metode: Norsk Standard (NS), eller 
annan utanlandsk / internasjonal standard dersom norsk standard ikkje finst. Fylkesmannen 
kan akseptere at annan metode vert brukt også der standard finst, dersom det kan 
dokumenterast tilfredsstillande at den er minst like føremålstenleg.  

Prøvetakinga skal skje etter rettleiing frå laboratorium akkreditert av Norsk Akkreditering. 
Verksemda er ansvarleg for at metodar og utføring er forsvarleg kvalitetssikra, og at 
prøvetakingspunkt vert etablert på stader som gjer det mogeleg å ta ut representative prøver i 
høve til aktuelle standardar.  

Analysane skal utførast på laboratorium som er akkreditert for slike analysar av Norsk 
Akkreditering eller tilsvarande. 

9.2 Journalføring 

Verksemda skal regelmessig registrere og journalføre følgjande data: 

 Fiskemengd  

o Total biomasse  

o Tal individ  

o Biomasse og tal produsert fisk siste år 

 Fôrtype og fôrforbruk 

 Mengd rømt fisk  

 Mengd død fisk  

 Avfallsmengder og disponeringsmåtar  

 Bruk av:  

o Antibiotika, type og mengde  

o Insekticid, type og mengde  

o Andre kjemikal, type og mengde 

 Resultat av utsleppskontrollen i reinseanlegget 

 Mengd oppsamla slam frå reinseanlegget per år  

o Med antibiotika  

o Utan antibiotika  

o Mengd tørrstoff  

o Leveringsstad og disponeringsmåte 

 

Journalen må takast vare på ved anlegget i minst 5 år og vera tilgjengeleg ved kontroll. 

10. Miljøtilstand og overvaking av resipienten. Rapportering til Fylkesmannen 

10.1 Krav til miljøtilstand 

Utslepp frå anlegget skal ikkje føre til at gravande dyr ikkje kan eksistere ved eller i nærsona til 
utsleppsstaden for avløpsvatnet. 

I sedimenteringsområde bør tilstandsklassa ikkje vere dårlegare enn klasse II (jf.  SFT-
veiledning 97:03: Klassifisering av miljøkvalitet i fjorder og kystfarvann) når det gjeld djupvatn, 
blautbotnfauna og sediment, og skal ikkje ha ei negativ utvikling. 

Overflatevatnet i influensområde skal om sommaren ikkje vere dårlegare enn 
naturtilstandsklassa. 

10.2 Krav til overvaking 

Innan 1.1.2011, og sidan med jamne mellomrom, men minst kvart 5. år, må tilstanden i 
resipienten (nærområdet, overflatevatnet i influensområdet og djupvatnet, blautbotnfauna og 
sediment i sedimenteringsområde) kartleggjast og klassifiserast etter nasjonale standardar. 
Granskingar skal minst tilfredsstille krav sett i NS 9423 (Retningslinjer for kvantitative 
undersøkelser av sublittoral bløtbunnsfauna i marint miljø) og SFT sin rettleiar 97:03. Omfanget 
av granskingane må utvidast som følgje av krav i dette løyvet, eller etter særskild vedtak av 
Fylkesmannen. Granskingane bør inkludere hydrografiske målingar og ei enkel 
strandsonesynfaring. Rapporteringa skal i grafisk og/eller tabellarisk form vise utvikling sidan 
siste gransking. 

Verksemda pliktar å koste eller delta i granskingar som fylkesmannen finn nødvendig for å 
kartleggje ureiningseffekt i resipienten (jf. § 51 i ureiningslova). Verksemda kan òg etter pålegg 
frå fylkesmannen måtte betale for ein høveleg del av kostnadene ved ei resipientgransking 
(enkeltståande eller vedvarande program) i området der anlegget er plassert. 

10.3 Rapportering til Fylkesmannen 

Resultat av overvaking av miljøtilstanden i resipienten skal rapporterast til Fylkesmannen 
fortløpande. Rapportar skal oversendast Fylkesmannen både i papirutgåve og på elektronisk 
format. 

----------------- 

VEDLEGG 1 - Liste over prioriterte stoff, jf. punkt 2.1.  
 

Utslepp av desse komponentane er berre omfatta av løyvet dersom dette går tydeleg 
fram av vilkåra eller dei er så små at dei må sjåast på som uvesentlege for miljøet. 
 

Metall og metallsambindingar: 
 Forkortingar 

Arsen og arsensambindingar As og As-sambindingar 

Bly og blysambindingar Pb og Pb-sambindingar 

Kadmium og kadmiumsambindingar Cd og Cd-sambindingar 

Krom og kromsambindingar  Cr og Cr-sambindingar 

Kvikksølv og kvikksølvsambindingar Hg og Hg-sambindingar 

 

Organiske sambindingar: 
 Vanlege 

Forkortingar 

Bromerte flammehemmarar:   

      Penta-bromdifenyleter (difenyleter, pentabromderivat)  Penta-BDE 

      Okta-bromdifenyleter (defenyleter, oktabromderivat) Okta-BDE, octa-BDE 

      Deka-bromdifenyleter (bis(pentabromfenyl)eter) Deka-BDE, deca-BDE 

      Heksabromcyclododekan HBCDD 

      Tetrabrombisfenol A (2.2`,6,6`-tetrabromo-4,4`isopropyliden difenol) TBBPA 

Dietylheksylftalat (bis(2-etylheksyl)ftalat)  DEHP 

Klorhaldige organiske sambindingar  

      1,2-Dikloretan EDC 

      Klorerte dioksin og furanar dioksin, PCDD/PCDF 

      Heksaklorbenzen HCB 

      Kortkjeda klorparafinar C10 - C13 (kloralkan C10 - C13)  SCCP   

      Klorerte alkylbenzen KAB 

      Mellomkjeda klorparafinar C14 - C17 (kloralkan C14 - C17) MCCP  

      Pentaklorfenol PCF, PCP 

      Polyklorerte bifenyl PCB 

      Tetrakloreten PER 

      Tensida:  

              Ditalg-dimetylammoniumklorid DTDMAC 

              Dimetyldioktadekylammoniumklorid DSDMAC 

              Di(hydrogenert talg)dimetylammoniumklorid DHTMAC 

      Triklorbenzen TCB 

      Trikloreten TRI 

Muskxylen  (nitromusksambindingar):  

      Muskxylen  

      Muskketon  

Nonylfenol og nonylfenoletoksilatar NF, NP, NFE, NPE 

Oktylfenol og oktylfenoletoksilatar OF, OP, OFE, OPE 

Perfluor oktylsulfonat og andre perfluorerte alkylsulfonatar PFOS, PFAS 

Polysykliske aromatiske hydrokarbon PAH 

Tinnorganiske sambindingar:  

       Tributyltinn TBT 

       Trifenyltinn TFT, TPT 

VEDLEGG 2 - Definisjonar 

 

Avløp: 

 

KOF: kjemisk oksygenforbruk, mål på mengd organisk stoff i avløp. 
 

BOF5: biologisk oksygenforbruk ved nedbryting i fem døgn, mål på mengd organisk 
stoff i avløp. 
 

TOC: totalt organisk karbon, mål på mengd organisk stoff i avløp. 
 

SS: Suspendert stoff, den partikulære delen av avløpsvatn, definert som alle partiklar 
som vert halde tilbake på 0,45 μm filter. (Motsats: løyst stoff.)  
 
 

Støy: 
 

LpAekv 12h : ekvivalent lydnivå som er eit mål for gjennomsnitt nivå for varierande lyd over 
ein bestemt tidsperiode (her 12 timar).  
 

LA1 : statistisk maksimalnivå, uttrykt som det støynivået som blir overskride i 1 % av 
tida.  

VEDLEGG 3 - Skjema 
 

Orientering til fylkesmannen i høve til løyve til utslepp frå 

akvakulturanlegg  
 

NB! utfylt skjema er unnateke offentlegheit, jf. Off.l. § 13 
 
Før ny eller endra oppdrettsproduksjon vert starta opp (jf. vilkår 2.4), må utfylt 
skjema sendast til: 

 

 

Fylkesmannen i Sogn og Fjordane 

Njøsavegen 2 

6863 LEIKANGER 
 

Orientering kan også sendast på e-post til fmsfpost@fylkesmannen.no  
Dette skjemaet kan lastast ned frå: http://www.fylkesmannen.no/Sogn-og-
Fjordane/Miljo-og-klima/Fiskeoppdrett/  
 

Lokalitet og kommune Storleik og 

type 

Art (ar) Kartreferanse 

UTM(EUREF89) 

Lokalitet: 
 
Kommune: 

  Kartblad: 
Sone: (32V) 
Koordinatar: 
 

 

Ansvarleg for utsleppsløyve (i høve til ansvarskravet i samsvar med ureiningslova) er: 

Namn  

Firma og 
adresse 

 

Postnr.  Poststad  

Tlf.  

Telefaks  

Mobiltlf.  

E-post  

Kontaktperson på anlegget er (dersom annan enn over):  

Namn  

Adresse  

Postnr.  Poststad  

Tlf.  

Telefaks  

Mobiltlf.  

E-post  

Kontaktperson når det gjeld  

internkontroll (ytre miljø) på anlegget:  
(dersom annan enn over) 

 

Kontaktperson når det gjeld  

internkontroll (ytre miljø) i konsernet:  
(dersom aktuelt) 

 

mailto:fmsfpost@fylkesmannen.no
http://www.fylkesmannen.no/Sogn-og-Fjordane/Miljo-og-klima/Fiskeoppdrett/
http://www.fylkesmannen.no/Sogn-og-Fjordane/Miljo-og-klima/Fiskeoppdrett/

Legg ved kopi av overordna dokumentasjon på internkontroll som gjeld ytre miljø  
(vi ber spesielt om kopi av mål, organisasjon (spesielle ansvarstilhøve som gjeld 
internkontroll) og evt. årleg gjennomgang), jf. § 5, 1. ledd nr. 4, 5 og 8 i 
internkontrollforskrifta. 

Dokumentasjonen er ikkje heilt ferdig, 
men vil verte sendt inn innan: 

Dato: 

Dersom det er vilkår som ikkje kan stettast med ein gong, skriv her eller på eige ark kva 
vilkår det er problem med og når de meiner det kan stettast (dette vert handsama som ein 
dispensasjonssak, og de vil få skriftleg attendemelding): 
 
 
 
 
  
 
 
 
 
 
 

Dersom det er tvil om innhald/krav i eit vilkår, skriv spørsmålet her eller på eige ark – eller 
omtal korleis de har planlagt å stette kravet: 
 
 
 
 
 
 
 
 
 
 
 
 
 
 
 
 
 

 

Underteikna har lese gjennom utsleppsløyve og alle vilkår og stadfestar med dette at 
vilkåra vil verte stetta. 

Stad 
 
 

Dato 
 

Underskrift 
 

 


